
La Acción de Tutela 



Piomi naji inaiki yufakape 
anji Colombialiku, kurrin 
pataita pakaiteka 
nanaikikanaku, nakunaku, 
jnepakanaku o 
nauyavakanaku, kuami 
nasrutsa njewakau 
lisrikuda liaji yakuti 
masrukarro yakuti 
narruetakarro lianji 
padanatashupa pada 
yakuti lipitana acción 
de tutela.

¿Kuka ljiaji pedeni shupa o 
padanatashupa apada yakuti yumakada  
imashikaka jliaji paumali o panaitali?
Ikatsa pada yakuti  o padenjiyupa initakakadau lirrikuda jliaji Constitución Política de 1991, 
ikadali wataitaruu faa piomi inaiki yufakape anji  lirriku fapaite, fewakarrua wadanata naji 
wasrulisha wanjika, wanaitaka,waomaka,wadenjika o waumali piomi wasruwawa, anji 
naomavesriku naji italikanati o panapja, mashivesrikuna o kafainavesrikuna nini vasru liaji 
yakuti kuami vadanatakakao.

Liaji padanatashupa pada yakuti manunakadali panaitaka . Makuadadalista, ima kurrin 
pauma paka yanjikada jorre yakuti panaitakarrun. Ima liaji ikasta likaite matsia o keya kuami 
liaji pada juez lisrusta likaiteka linako matsia aji paumali panjika inaku. Liaji juez lishusta 
linitaka likapakan napeyaleoja naji pana, nitena naji pana paperra o yakuti, lisru yamema 
pakapi jaledauka padenjikava liepakarro kuamika liaji yakuti. 



¿Kuanperri naji yakuti isrukaperi liaji 
wasrulitsa o isrulitsa wanaitaka?
Ikastanaji lirrikuda liaji paperra nadananda lirrikuda liaji kamui 1991 naji aimadan ashianai, 
kaiji likaisho liaji kafikasrutsanua o nufakarro aji jaledakaliko, pakuakakarru nua nainai naji 
kuanpekatsa inaiki, nutañakarru kuamikatsa nomaka aji jaledaukaliko, ninpa naji ikaitekape 
wapana fa inaiki. Ikatsa aji nerrikuda naji articulo 11 ate 41 lirrikuda liaji papera nadananda 
aji kamui 1991 naji aimadan ashianai, nakaita matsia o jalami nanako naji wapana.

Liaji pada yakuti ikaitekada kuami lisrusta liofakau liaji naiki ikatsa liaji yakuti matsiadali, 
mapirredali o manutakanadali, ima likaiteka kuami lisrutsa liofakao, linaikika  o kurrikarrusta 
kuka imashikakan aji liafakawa.

¿Kuka naji lirikuda liaji papera pjayapetali o 
kuami paka pakañatan o kuka pja lisruli liaji 
pedenishupa o padanatashupa apada yakuti 
yumakada imashikaka jliaji paumali o panaitali?

Nakuarrun  naji yali iruetan o liakuan 
liaji apada inaiki, linaku liaji liyapalio o 
imali lidanakan
Liaji yakuti matsirritsa o 
makadavalesritsa liyada, ruyada, nayada.
Nuipitana, lipitana liaji itatali o apada 
iumali kuami nadanataka liaji  
namasrikali o madatali isru, nite 
liyakale ipitana, o akerrekavaka liafao, 
lisrutsa liaka matsiani.
Lipitana liaji talikanati o kuandali 
imashika o yuma ikafainataka liaji 
liofakao o lidenikale aji lipaterriku.



Pataita pakadakan o parruetakan, pakaetepekasra limi liaji juez, paumakadanako kjeya, o 
kurrikadano paji padanaka o yenpetikadanakutuani. Panaitani  aji matsiverriku o kafainaverriku 
liaji paufakau o aji padelikava, o pakishindaka liaji pada lisruveriku pada matsidali aji liufakavao 
o lidejiri nini.

¿Kuka idesre pa pakada liaji paperra 
padanatashupa pada yakuti yumakada 
imastikaka jliaji paumali o panaitali?
Kuandalikasha juez aji colombialico, litaita lipaka liaji papera padanatashupa pada yakuti 
yumakada imastikaka jliaji paumali o panaitali.

Piomi naji jaleverriku padejikava pataita paruetaka liaji padanatashupa pada yakuti yumakada 
imastikaka jliaji paumali o panaitali, kurrikada pakapa apada pja liuya pataitashupa pauketaka 
kuami padanataka  liaji  matsidali o kafainadali aji  payakaleku o padenikava.

Kurrikada pakapa apada pja liuya pataitashupa pauketaka kuami 
padanataka liaji matsidali o kafainadali aji payakaleku o padenikava, 

ikamitsa paruetalika o paka pakaetepe apada juez isru.



Kuka lisru o liitada liaji 
padanatashupa pada yakuti 
yumakada imastikaka jliaji paumali o 
panaitali, nakaitekadanako pjiaka 
isru liajia ajadali, liukakadanako 
pisro kaiji paimakapisho:

Lipitana liaji inaiki  o apada talikanati itatali 
padanatashupa pada yakuti yumakada 
imastikaka jliaji paumali o panaitali.
Lipitana liaji inaiki o apada talikanati linuoli nite 
liaji yakuti mastidalista, yumali imastikaka liaji 
mastiadali.
Makapakava kuka ikaute liaji nauma 
namastikaka liaji matsiadali liyada o apada 
inaiki
Liapana nite likapakana kuami lisrutsa 
linaitakan liaji talikanati o apada linaitaka kaiji 
likaitekapishu liaji paperra padanatashupa  
apada yakuti yumakada imastikaka jliaji 
paumali o panaitali
Kushuapaka nasru o lisru jaledauka, litaitakarru 
o nataitakarru nanaitaka kaiji likaitekapiyu liaji 
paperra, ikatsa liaji 48 horas, o kuamika liaji 
yakuti, makadalikadan kjeyapa nepakan o 
kafainakadan naumapa keya liakarru limutua 
matsia.
Ninkada apada o papje papera likaitekada 
matsi o maskadasta apadakaco o apada 
talikanati, ikatsa liadanako nakada livayakau 
liaji pada yakuti, de nadejikaminitsa linako. 
Dekatsa limashikaninkahsa.

Liukakadanakua liaji yakuti o paperra matsiadali 
lisruvale liaji apada o apada talikanati, liaji juez 
ikasta ikaitelika kuamika pamenakaka liaji yakuti o 
paperra, liakakarru matsia nite keyaa lisru, o nasru. 
Mitsa  naka lisrun likapirriku o apadaka ya jivan 
lisru, litakatarru lianika opikena limutua matsia 
liajai paperra o yakuti, linakudali liaji yumali 
imashikakan o ikenatakan.



¿Kuka pakapali aji apada juez 
ikaiteverriku upina limutua liaji 
yakuti matsia?

¿Kuka liaji lidenikalerri liajo Corte 
Constitucional padanatashupa 
pada yakuti yumakada imastikaka 
jliaji paumali o panaitali?
Liaji Corte Constitucional ikasha ikapalika, ilerrika, ipokutalika 
kuanka naji PADANATASHUPA PADA YAKUTI YUMAKADA 
IMASTIKAKA JLIAJI PAUMALI O PANAITALI, nite kushuapaka naji 
iyapaliu o kuanka naufakava, ina naji juez apeji Colombialiko ikatsa  
idanakapekana nite Corte liaji ikaterri kuankana:

Pasrutsa panaitaka kaiji likaitekapisru liaji yakuti o paperra, 
kurrin pataitaka payapetakan  viyapjanta.
Kurrin pataikata pamjepatakan, dekasha nakadaka apada 
yakuti ipapikadan o ikatekada matsi o ikadakada pia 
matsikava, ima liaji yakuti liama panaitaka kaiji likaitekapisho 
liaji apada juez, kurrin kurrika
Liapudan liyapakau matsia liaji yakuti o papera, nasru madalida 
jaledauka  nakaitekarru aja o kuurinka naji liokali isru, mitsa liaji 
apada italikanati lipitana Defensor del Pueblo litaita likaiteka 
kuami nassrutsa nanaitaka o linaitaka liaji linaitali mashi o 
matsia, linutukarrua matsia liaji paperra, nataitakarru 
namashietakan o nalipatanka liaji yakuti.

Limutuverriku liaji yakuti upina matsiani, nini madalida pasrulitsa 
panaitaka:

Lidietaka lipodansreoni, kurrikaro liyapao.
Likavokuetakan o limashietakapan.
Likaeteka ajadalikan o liakan.
Likaetekan kurrikasha matsiani o lisruka yakuti kurripesha 
kaiji likaitekapiyu liaji apada inaiki o adapa talikanati naumali 
namashikaka o nakjenataka.
Likaiteka nadiakashenaka mamahsieta liaji yakuti o paperre.


